
Umsögn um frumvarp til laga um breytingu á raforkulogum, nr. 65/2003 með 
síðari breytingum.

RARIK ohf. hefur yfirfarið frumvarpið og gerir ekki athugasemdir við þann hluta 
frumvarpsins sem fjallar um neyðarsamstarf raforkukerfisins, eða gjaldtöku vegna 
eftirlits. Þær breytingar hafa verið undirbúnar í samvinnu við orkufyrirtækin og eru til 
bóta að mati RARIK.

RARIK leggst hins vegar gegn þeirri breytingu sem fram kemur í b-lið 1. greinar að 
mörk stómotenda séu lækkuð úr 14 MW í 8 MW.

Jafnframt saknar RARIK þess að í frumvarpinu eru ekki lagðar til breytingar á því 
hvemig skipta skuli tekjum af útmötunargjaldi þeirrar orku sem framleidd er í 
dreifiveitutengdum virkjunum milli Landsnets og dreifiveitna. Vegna breytinga á 
gjaldskrá Landsnets 1. október þar sem fellt var að mestu niður innmötunargjald en 
útmötunargjald hækkað á móti sem því nam, skerðast tekjur dreifiveitanna af 
innmötunargjöldum dreifiveitutengdra virkjana sem samkvæmt 12. grein raforkulaga 
renna til dreifiveitna. Samkomulag var á milli aðila um að óska eftir þessari breytingu 
við iðnaðarráðuneytið og tekur RARIK undir umsögn Landsnets þar að lútandi.

Jafnframt vill RARIK benda á að með staðfestingu ákvörðunar sameiginlegu EES- 
nefndarinnar nr. 146/2005 sem samþykkt var sem þingályktunartillaga á síðastliðnu 
vori kann að vera ástæða til þess að gera fleiri breytingar á raforkulögum. Hin nýja 
tilskipun 2003/154/EB um sameiginlegar reglur fyrir framleiðslu, flutning, dreifingu 
og sölu raforku kemur í stað tilskipunar 96/92/EB um sama efni og gengur að hluta 
lengra varðandi opnun markaðar og aðgreiningu starfsemisþátta.

Athugasemdir við einstaka greinar:

1. grein

Lagt er til að b-liður greinarinnar falli brott.

Rökstuðningur:
Þann 28. maí 2004 voru samþykkt lög um breytingu á raforkulögum nr. 65/2003. í 
athugasemdum við framvarp til laganna frá maí 2004 kemur fram að það frumvarp sé 
afrakstur af vinnu nefndar sem skipuð var af iðnaðarráðherra í samræmi við VII 
ákvæði til bráðabirgða í raforkulögum nr. 65/2003. Þessari nefnd var ætlað að gera 
tillögu um fyrirkomulag flutnings raforku m.a. um stærð flutningskerfis. Þá var 
nefndinni falið að móta tillögu um með hvaða hætti jafna eigi kostnað vegna flutnings 
og dreifingar á raforku.

Það er við þessa vinnu sem hugtakið “stómotandi” kemur fram og er í lögunum frá 
28. maí 2004 skilgreindur þannig: Stómotandi: Notandi sem notar á einum stað a.m.k. 
14 MW afl með árlegum nýtingartíma 8000 stundir eða meira. Þegar verksvið 
Landsnets er skilgreint kemur síðan frarn að stómotendur séu viðskiptavinir Landsnets 
en kaupi ekki dreifingu af dreifiveitu á viðkomandi svæði.

Með þessu var verið að taka mið af þeim raunveruleika að í landinu voru þá þrjú 
stóriðjufyrirtæki sem frá upphafi höfðu verið í beinum viðskiptum við Landsvirkjun 
en ekki við dreifiveitur.

Þessi þijú stóriðjufyrirtæki eru öll með yfir 100 MW afl og öll taka þau við orkunni á 
220 kV spennu og reka eigin aðveitustöðvar þar sem spennt er niður í rétta spennu til 
notkunar.
Notkun þessara stómotenda er þannig áþekk eða meiri en sú orka sem stærstu 
dreifiveitumar dreifa og þau taka við orkunni á hærri spennu en nokkur dreifiveita. 
Það má því leiða að því gild rök að eðlilegt sé að þessi þrjú fyrirtæki séu í beinum 
viðskiptum við Landsnet. Það sama á við um Fjarðarál en með tilkomu þess munu 
stórfyrirtækin fjögur nota um 75% af þeirri orku sem flutt er um Landsnet og hafa 
þannig algera sérstöðu. Það er því gerlegt fyrir Landsnet að hafa sérstaka gjaldskrá og 
sérstök tekjumörk fyrir þau eins og raforkulög gera ráð fyrir.

Með því að færa þessi mörk niður í 8 MW úr 14 MW eins og nú er í raforkulögunum 
(eða frá yfir 100 MW eins og nú er í raun) er hins vegar verið að setja þessi mörk þar 
sem engin raffræðileg skil eru. Um allt dreifikerfi Landsnet eru afhendingarstaðir til 
dreifiveitna með um eða yfir 8 MW afli á 132, 66 og 33 kV afhendingarspennu. 
Flutningur til 8-14 MW stómotenda á þessum stöðum væri að nota sama 
flutningskerfi og verið er að nota til dreifiveitna. Slík viðbót gæti hins vegar oft kallað 
á kostnaðarsamar viðbætur til að auka flutningsgetu. Það er með öllu óeðlilegt að 
sérstök og lægri gjaldskrá gildi hjá Landsneti fyrir flutning til þessara notenda en til 
dreifiveitu á sama stað. Mismunur á nýtingartíma breytir þar engu þar sem gjaldskráin 
tekur tillit til mismunandi nýtingartíma.

Með fjölgun “stómotenda” sem í eðli sínu eru áþekkir og stærstu notendur hjá 
dreifiveitum verður ekki lengur hægt að skipta kostnaði Landsnets á faglegan hátt á 
milli stómotenda og dreifiveitna og allar líkur á að flutningur til hinna litlu 
“stómotenda” verði niðurgreiddur af öðrum notendum.

Með þessari breytingu væri einnig verið að raska þeim mörkum sem nú eru sett á milli 
dreifiveitna og Landsnets. Landsnet flytur nú orkuna að ákveðnum stöðum sem taldir 
eru upp í viðauka með raforkulögum. Frá þessum afhendingarstöðum dreifa 
dreifiveitur orkunni til notenda á spennum sem henta vel til flutnings á 8-14 MW til 
notenda eins og hér er gert ráð fyrir að færa til Landsnets.

Ef Landsnet á að fara að flytja orku sérstaklega til þessara notenda þarf Landsnet að 
leggja til þeirra sérstakt kerfi.
I því sambandi má t.d. benda á að kerfi Landsnets gagnvart höfuðborgarkerfinu endar 
við Korpu, Rauðavatn, Hnoðraholt, Öldugötu og Hamranes. Frá þeim aðveitustöðvum 
reka dreifiveitur öflugt dreifikerfi. Landsnet á hins vegar ekkert kerfi til að flytja orku 
til 8-14 MW notenda t.d. á Seltjamamesi eða í Kópavogi. Með þessu væri því raskað

þeirri verkaskiptingu sem nú er á milli dreifíveitna og Landsnets með hættu á 
verulegum tilkostnaði og tvíverknaði.

Ef talin er hætta á því að gjaldskrár dreifiveitna taki ékki á eðlilegan hátt mið af 
dreifikostnaði til stærri notenda er það verkefni sem Orkustofnun sem eftirlitsaðili 
með gjaldskrám dreifiveitna þarf að taka á ef upp kemur. Engin ástæða er til að ætla 
að það verði ekki gert á faglegan og sanngjaman hátt.

